
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ইন্দুপ্রভা নাটক। S్ప a \
আশ্রিত , তা আশ্রিত জনকে কি এরূপ পুনঃ পুনঃ নৈরাশ করা উচিত ? দেখ, যদি কোন ব্যক্তি ক্ষুধার্ত্ত হয়ে বিশাল বৃক্ষের নিকট গমন করে, তা হলে যদিও সে ফল প্রদানে বঞ্চিত করে, তত্রাচ আশ্রয় দিতে পরাঙমুখ হয় না ।
ইন্দু । হায়! আমার কি হবে । হা পিতা মাতা ! আমি তোমাদের এত আদরের মেয়ে, তা আমার এই ভয়ানক বিপদ সময় তোমরা কোথা রৈলে ?
রাজা । সুন্দরি, সজ্জনেরা কখন কি পরোপকগরে বিরত হয় ? দেখ, চন্দনকাষ্ঠ আপনি ক্ষয় প্রাপ্ত হয়েও সদগন্ধ প্রদানে লোকের উপকণর সাধন করে । অণর অন্যকে সুশোভিত করবার জন্যেই সুবর্ণ অগ্নিতে দগ্ধ হয় । তা তুমি এ অধমের যৎকিঞ্চিৎ উপকার সাধনে বিরত হচ্চো কেন ? আমি তোমাকে দেখে একবারে কন্দপশরের বশবর্তী হয়ে পড়েছি, অঙ্গর সে আঘাতে আমার জীবন সংশয় হয়েছে । অতএব তোমার নিকট এরূপ বিশল্যকরণী থাকৃতে আমাকে প্রদান কত্তে বিমুখ হচ্চো কেন ?
ইন্দু ! (মুক্তকণ্ঠে ) নাথ, আপনাকে লোকে ধার্ম্মিক বলে । তা আপনি আপনার ধর্ম্মপত্নীকে কি একবারে বিস্মৃত হলেন ? যার সামান্য ভাবনাতে দুঃখিত হতেন, শেষে তার এই দশ। হলো ? কে এখন আমার ধর্ম্ম রক্ষা করবে ! ( রোদন ) ।
রাজা । হা ! হা ! সুন্দরি, বালির বাধের ভরসা কি বল ! তোমার প্রাণনাথ কি আর বেঁচে আছেন যে র্তাকে অণস্থান কচ্চো ? তার সেই সমরেই রণসাধ মিটে গেছে । আর যদিও জীবিত থাকেন, এ সুবর্ণ লঙ্কাধামে প্রবেশ করা কার সাধ্য ! তা ভাই, এক্ষণে সে আশা পরিত্যাগ কর্যে

		 এই পাতা শেষ সম্পাদিত হয়েছে ১৭:২৮টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

